
SCRIPT OF EVENING  GOJRI  NEWS BULLETIN 3AUG 2026 
1700HRS 

2026اگست 3اوننگ گوجری  نيوز  بوليٹن  
************************ 

 يوه  آکاشوانی  جموں  ہے  نصرت  تے    محمد اکرم  تيں  خبر  سُنو۔ 
******************** 

HEADLINES 
۔وزير  اعلی  عمر  عبدالله  نے  اج  جموں  کشمير  گا  باصلاحيت  ايم  ايم  اے  کشتی  باز   ١

مقابلہ  مانہہ  شاندار    107اويس  يعقوب  نانہہ  بلغاريہ  مانہہ  ہون  آلا  بريو  سی  ايف
ش  کی۔ کاميابی  حاصل  کرن  ور  مبارک  باد  پي  

بم      ۔ضلع  پونچه  مانہہ   دو  زنگ  آلا  مارٹر  شيل  برآمد  ہوا  ہيں۔  بهارتی  فوج نے٢
 ناکاره  بنان  آلا  دستہ  نانہہ  موقع  ور  تعينات   کرغے  اس  نانہہ  ناکاره  بنايو۔

۔شراون  غا  مہينہ  گا پہلا  سوموار  غا  موقع  ور  جموں  گا  شيو  منداں  مانہہ  عقيدت   ٣
 منداں نے  بڑی  تعداد  مانہہ  حاضری  دتی۔ 

۔جموں  کشمير  غا  تيز  رفتار گيند  باز  عاقب  نبی  نانہہ شری  لنکا  غے خلاف  سيريز   ۴
 واسطے  پہلی  بار  بهارتی  ٹيسٹ  ٹيم  مانہہ  بلايو  گيو  ہے۔ 

۔  محکمہ  موسميات  غے  مطابق آئينده  چند  تہاڑاں  مانہہ  جموں  کشمير  غا  بکه بکه   ۵
غو  امکان      علاقاں  مانہ  وقفہ  وقفہ  سنگ   بارش  تے  گرج  چمک  غے  سنگ  بارش

 ہے۔
********************* 
CM  CONGRATS 

وزير  اعلی  عمر  عبدالله  نے  اج  جموں  کشمير  گا  باصلاحيت  ايم  ايم  اے  کشتی  باز   
مقابلہ  مانہہ  شاندار    107اويس  يعقوب  نانہہ  بلغاريہ  مانہہ  ہون  آلا  بريو  سی  ايف

کاميابی  حاصل  کرن  ور  مبارک  باد  پيش  کی۔  اويس  يعقوب  نے  اس  مقابلہ  مانہہ  دو  
واری  ناقابل  شکست  آئی  ايم  ايم  اے  ايف  عالمی  چيمپين   نانہہ  شکست  دے  غے   
اپنی  بہترين  صلاحيت  ،  محنت  تے  حوصلہ  غو  شاندار  مظاہرو  کيو۔وزير  اعلی  نے   

ک  واسطے  فخر  غو  لمحو  ہے۔انُہاں  نے   کہيو  کہ  يوه  جموں  کشمير  تے  پورا  مل
اويس  يعقوب  غی  تعريف  کرتا  واں  کہيو  کہ  انُہاں  نے  اپنی  بہترين  کارکردگی  تيں   

عالمی  سطح  ور  جموں  کشمير  غو  ناں  روشن  کيو  ہے۔وزير  اعلی  نے  کہيو  کہ   
اويس  يعقوب  غی  يہ  کاميابی  جموں  کشمير  غا   نوجوان  کهيڈارياں  واسطے  ايک  بڑی  

ترغيب  ہے  تے يوه  انُہاں  نانہہ  محنت  کرن  تے  اگے  بدهن  تے  اپنا  خواباں  نانہہ    
پورو   کرن  ور  يقين  غو  حوصلو  دے  غو۔انُہاں  نے  اويس  يعقوب  غا  روشن  مستقبل   

۔ تے  مزيد  کاميابياں  واسطے  نيک  خواہشات  غو  اظہار  کيو  
******************** 

MORTAR  SHELLS  RECOVERED 
ضلع  پونچه  غی  تحصيل  مينڈهر  غا  چجلہ  تے  منکوٹ  علاقہ  تيں دو  زنگ  آلا  مارٹر   
شيل  برآمد  ہوا  ہيں۔  مارٹر  شيل  ملن  تيں  بعد  بهارتی  فوج  نے  فوری  طور  ور  دوناں  

مقامات  نانہہ  اپنی  نگرانی  مانہہ  لے  ليو  تے  بم  ناکاره  بنان  آلا  دستہ  نانہہ  موقع    
ور  تعينات  کيو۔  بم  ناکاره  بنان  آلا  دستہ  نے  زنده  مارٹر  شيلاں  نانہہ  محفوظ  طريقہ   

تيں  کنڑولڈ  دهماکاں  غے  ذريعے  ناکاره  بنايو،  جس  تيں  کسی  وی قسم  غو   جانی   



حُکام نے  مقامی  لوکاں  تيں  اپيل  کی  ہے  کہ  وه  چوکس     تے  مالی  نقصان  نی  ہوو۔ 
ريں  تے  کسی  وی  مشکوک   يا  پهٹن  تيں  بنا  ره  جان  آلی  چيز  نہ  ہته  نہ   

لاويں۔انُہاں نے  کہيو  کہ  اگر  کتے  ايسی  کوئی  چيز  نظر  آوے  تاں  فوراً  قريبی  پوليس  
تهانہ  ،  يا  فوج  غی قريبی  يونٹ  نانہہ  اطلاع  ديں۔    

************************ 
SHRAVAN  MONDAY 

جموں  مانہہ    شراون  مہينہ گا  پہلا  سوموار  غا  موقع  ور  شيو  مندراں  مانہہ  عقيدت    
منداں  غی  بڑی  تعداد  ديکهی  گئی  عقيدت  منداں  نے  جل  ابهشيک  ادا  کيو  تے  اپنا  

امن  ،  خوشحالی  تے  فلاح  واسطے  دُعا  منگی۔  جموں  گا  تاريخی   خانداناں  واسطے  
رنبير  ايشور  مندر  مانہہ  وی  بڑی  تعداد  مانہہ  عقيدت  منداں  نے  حاضری  دتی  ،  مندر  

مانہہ ہر  ہر  مہاديو،  غا  نعره   گونج  اٹُها  تے  بهگتاں  نے  خصوصی  پوجا  تے  مزہبی   
رسومات  ادا  کی۔  عقيدت  منداں  غو  کہنو  تهو  کہ  شراون  غو    عقيدت  منداں  شيو  غا   
منن  آلا  واسطے  خاص  روحانی  اہميت  رکهے۔انُہاں  نے  اس  طرح  کہيو۔۔۔۔۔۔۔۔۔اس    

سلسلہ  مانہہ  جموں  کشمير  سميت  ملک  غا  باقی  حصہ  تيں  آن  آلا  ہزاراں  ياترياں  نے  
ا  امرناته  جی  مندر  راج  پورا  منڈی  پونچه  مانہہ  شراون  گا  پہلا   تاريخی  شری  بڈه 

سوموار  غا  موقع  ور  حاضری  دين  پُجيا۔  اس  بارے  ياتری  اميت  شرما  نے  روحانی   
 تجربات  غو  اظہار  کرتا  واں  اس  طرح  کہيو۔۔۔۔۔۔۔۔۔۔۔

********************** 
SHARAVAN  MAHOTSAV REASI 

رياسی  غا  ڈپٹی  کمشنر  کمار  ابهشيک  جہيڑا  کہ  شری  شيو  کهوڑی  شرائين  بورڈ  غا   
وائس   چئيرمين  وی  ہيں نے  اج  مقدس  مہينہ  شراون  غا  پہلا  سوموار  گا  موقع  ور    

گو  افتتاح  کيو۔  تقريبات  غو  آغاز  روايتی  کوڑ  ياترا  سنگ     2026شراون  مہوتسو  
جہيڑی  کہ  درشن  ديوڑی  تيں شری  شيو  کهوڑی  دهام  تک  چلائی  گئی۔اس  موقع     ہوو، 

ور  ڈپٹی  کمشنر    نے  کہيو  کہ  ضلع  انتطاميہ  تے  شری  شيو  کهوڑی  شرائين  بورڈ    
نے  ياترياں  واسطے  محفوظ  آسان  تے  آرام  ده  ياتره  نانہہ  يقينی  بنان  واسطے  جامع  

کيا  ہيں۔  انتظامات   
********************** 

VIRTUAL  APPEARANCE  FACILITY 
پوليس  گا   انسپکٹر  جنرل،  جموں  سامبہ،  کٹهوعہ،  رينج  شری  دهر  پاٹل  نے  پوليس   
اہلکاراں  غی  خدمات  تيں  متعلق  حقيقی  شکايات  غا  ازالہ   واسطے  مجازی  طور  ور   

کی  ہے۔ اس  نوی  پہل  غے  تحت  ہر  سوموار  تے     پيش  ہون غی  سہولت  شروع
جمعرات  نانہہ  پوليس  صدر  دفتر  جموں  مانہہ  سروس تيں  متعلق  مسائل  سنن  غی   

ميٹنگ منعقد  کی  جے  غی۔  ہنُ  پوليس  اہلکار  اپنی  شکايت  مجازی  طور  ور  وی  پيش  
کرسکيں  گا    جس  تيں  شکايت  غا  ازالہ  غو  عمل  مزيد  آسان  ہوجے  غو۔  اس  قدم    

غو  مقصد  سروس  تيں  متعلق  مسائل   نانہ  بروقت  حل  کرنو  ہے  ،  تانجے  دور  دراز   
علاقاں  مانہہ  تعينات  پوليس  اہلکار اں  نانہہ  اپنی  شکايت  واسطے  صدر  دفتر جان  غی  

ضرورت  نہ  پے۔    
******************** 

AUQIB  LONE  IND  COLOUR 



جموں کشمير  غا  تيز  رفتار  گيند  باز  عاقب  نبی  ڈار  واسطے  يوه  ايک  فخر  غو  لمحو  
ہے  کہ  انُہاں  نانہہ  پہلی  بار  بهارتی  سنئير  مرداں  غی  کرکٹ  ٹيم  مانہہ  شامل  کيو    

گيو  ہے  اس  نانہہ  زخمی  تيز  رفتار  گيند  باز  جسپريت  بمره  غی  جگہ  شری  لنکا   
غے  خلاف  آئينده  ٹيسٹ  سيريز  واسطے  ٹيم  مانہہ  چُنيو  گيو  ہے  ياد  ره  جے  بمره   

انگلينڈ  غے  خلاف  ون  ڈے   سيريز  غے  دوران  کهبا  جنوں  ور  لگن تيں  مکمل  طور   
جے  عاقب      ور  صحت  ياب  نہ  ہون  غی  وجہ  تيں  ٹيم  تيں  باہر  ہو گيو  ہے۔واضع  ره

نبی  غی  ياه   شموليت ايک  شاندار  گهريلو  سيزن  مانہہ  چنگی  کارکردگی  تيں  بعد  ہوئی  
ہے  جس  مانہہ  اس  نے  خود  نانہہ  ملک  غا  سب  تيں باصلاحيت  نوجوان  تيز  رفتار   

گيند  بازاں  مانہہ  شامل  ہونو  ثابت  کيو  ہے۔اس موقع  ور  عاقب  نبی  دار  نے   اس   
 طرح  کہيو۔۔۔۔۔۔۔۔۔۔۔۔ 

******************** 
MKT  INSPECTION  POONCH 

تيں زياده  بکه  بکه  سرکاری  محکماں  گا  افسران    9ڈپٹی  کمشنر  پونچه  گی  ہدايت  ور
ور  مشتمل  سانجی  نفازی ٹيم  نے  اج  دوپہر  پونچه   شہر  مانہہ  اچانک  بازار  غو  

اس  کاروائی  غے  دوران ٹيم  نے  قانون  غی  خلاف  ورزی  ور  استعمال   معائينو  کيو  
ايل  پی  جی  سلينڈر  ضبط  کيا  ہيں  اس  تيں  علاوه  ممنوع  ايک  بار    12ہون  آلا 

ايل  پی  جی  سلينڈر  ضبط  کيا  ہيں ۔اس  تيں  علاوه  ممنوع  ايک  بار   12استعمال  ہون  آلا
کلو  گرام  تيں زياده  مقدار  وی  ضبط  کی  گئی۔  جہڑی   10استعمال  ہون  آلا  پلاسٹک غی  
کہ  ممنوعہ  پلاسٹک  چيزاں  گا  استعمال  غے  خلاف  چل  رئی  مہم  غو  ايک  حصو    

ہے۔مزيد  جانکاری  ديتا  واں ميونسپل  کونسل  پونچه  غا  چيف  ايگزيکٹيو  افسر خليل   
مہم  آئينده  وی  چلتی  ره  غی  ۔تانجے  قانون  ور  موثر   بانڈے  نے  کہيو  کہ  مزکوره 

 عمل  در  آمد  نانہہ  يقينی  بنايو  جاسکے۔انُہاں  نے  اس  طرح  کہيو۔۔۔۔۔۔۔۔ 
********************** 

WEATHER 
دناں توڑی  درميانہ  درجہ  غی    7محکمہ  موسميات  نے  جموں  کشمير  غے  اندر  اگلا

بارش  تے  گرج  چمک  غی  پيشن گوئی  کی  ہے۔محکمہ  نے  دسيو  ہے  کہ  يو  ٹی  غے  
اندر  بعد  دوپہر  تے  شام  غے  وقت  کجُه  جگہاں  ور  ہلکی  بارش  ہوسکے۔  تهوڑا    

وقت  وستے  برن  آلی  ان  بارشاں  مانہہ  بدل  پهٹن  تے  سيلابی  ريلا  آن  غو  خطرو  ہے  
ہے  کہ  جموں  سرينگر  قومی  شاہراه  ور  اس  دوران  پسی    اتهارٹی  نے  خبردار  کيو   

پتهر  انُ  غو  خطرو  رے  غو  تے  مسافراں  نانہہ  ہدايت  کی  گئی  ہے  کہ  وے  موسم   
غی  صورتحال  نانہہ  ديکه  غے  تے  ٹريفک  ہدايتاں  ور عمل  کرغے  ہی  اپنا  سفر  نانہہ  

شروع  کريں۔    
******************** 

NASHA  MUKT  GDC  RBN 
روزه  مہم  غا  سلسلہ  مانہہ    100نشہ  مُکت  جموں  کشمير  ابهيان  غے  تحت  جاری 

گورنمنٹ  ڈگری  کالج  رام  بن  مانہہ  اساتزه  واسطے  منشيات  مخالف  تربيتی  پروگرام   
سپل  پروفيسر  روميش  منعقد  کيو  گيو۔  يوه  پروگرام  گورنمنٹ  ڈگری  کالج  رام بن  غا  پرن

کمار  اتری  غی  نگرانی  تے  رہنمائی  مانہہ  منعقد  ہوو۔  اس  پروگرام  گو  مقصد  اساتزه   
نانہہ  منشيات  گا  نقصانات  تيں آگاه  کرنو  تے طلبہ  مانہہ  صحت  مند ،  ذمہ  دار  تے    

نشہ  تيں پاک طرز  زندگی  نانہہ  فروغ  دين  واسطے  فعال  کردار  ادا  کرن  غے  قابل   



بنانو  تهو۔  پروگرام  مانہہ  اساتزه  نے  بهر پور  شرکت  کی  تے  منشيات  غا  مضر  اثرات 
غا  بارا  مانہہ  آگاہی  پهيلان  غا  بکه  بکه  طريقاں  ور  تبادلہ  خيال  کيو۔پروگرام  گا    

قيام  واسطے  عہد  وی     اختتام  ور  تمام  شرکائ  نے  منشيات  تيں  پاک  معاشرا  غا
کيو۔اس بارے  مزيد  جانکاری  ديتا  واں  جی  ڈی  سی  رامبن  گا  پرنسپل  روميش  کمار   

 اتری  نے  اس  طرح  کہيو۔۔۔۔۔۔۔۔۔۔۔۔ 
********************* 


